
Unina usemavikilini. Ugogo unakekela 
uNobuntu ekhaya.

UNobuntu mntazanyana omatasatasa khulu. 
Ufuna ukuya kugogo ebaleni.

“Jama, Nobuntu! Uzokuwa! Ngiyeza,” 
kuyelelisa ugogo.

UNobuntu umatasatasa godu.

Uyakhasa. Ubona amanzi abekiweko. Ufuna 
ukungena ngaphakathi ahlambe.

“Ungangeni ngaphakathi, Nobuntu! 
Kuyingozi,” kuyelelisa ugogo.

UNobuntu umatasatasa godu.

Ubona isibha sokuvasa nebhulitjhi. Ufuna 
kusela.

“Jama, Nobuntu! Kuyingozi lokho,” kuyelelisa 
ugogo.

Ugogo uya-ayina.

UNobuntu umatasatasa godu. Ulula 
umkhono ukuthinta intambo ye-ayina.

“Lisa lapho, Nobuntu! Uzokulimala,” ugogo 
uyelelisa uNobuntu.

UNobuntu umatasatasa godu. Uya eplageni 
yegezi. Ufuna ukufaka umuno ngaphakathi!

Ugogo umqalile.

“Jama! Uzokulimala,” ugogo uyelelisa 
uNobuntu.

Ugogo ubilisa amanzi wokwenza itiye.

UNobuntu umatasatasa godu. Ufuna ukusiza 
ugogo.

“Ungathinti! Kuyingozi,” ugogo uyelelisa 
uNobuntu.

Ugogo ubeka zoke izinto eziyingozi kude.

UNobuntu uphephile gadesi.

Ukunakekela umntazanyana omatasatasa 
ofana noNobuntu akusilula. Umuntu kufanele 
avule amehlo!


